
P R O J E K T V E N D I M


Nr. ______, datë ___________

PËR

KRIJIMIN, PËRBËRJEN, ORGANIZIMIN, VEPRIMTARINË DHE RREGULLAT E FUNKSIONIMIT TË KOMITETIT KOMBËTAR PËR ZHVILLIMIN RAJONAL DHE KOHEZIONIN


[bookmark: _Hlk87362628]Në mbështetje të nenit 100, të Kushtetutës, të pikave 1 dhe  4, të nenit 17, të ligjit nr. 102/2020, “Për zhvillimin rajonal dhe kohezionin“, me propozimin e Zëvendëskryeministrit, Këshilli i Ministrave

V E N D O S I:

[bookmark: _Hlk44328567]Neni 1
Krijimi i Komitetit Kombëtar për Zhvillimin Rajonal dhe Kohezionin

Krijimin e Komitetit Kombëtar për Zhvillimin Rajonal dhe Kohezionin, kёtu e nё vijim KKZHRK, si dhe miratimin e pёrbёrjes, mënyrës së organizimit dhe funksionimit të tij. 

Neni 2
Fusha e veprimit tё KKZHRK-së

[bookmark: _Hlk44330888]KKZHRK-ja ёshtё organ ndёrinstitucional, pёrgjegjёs për hartimin, monitorimin e zbatimit, dhe vlerësimin e politikës së zhvillimit rajonal, si dhe koordinimin e zbatimit të masave të ndërmarra në kuadër të programit operacional për zhvillimin rajonal. 

Neni 3
[bookmark: _Hlk44520804]Kompetencat dhe detyrat e KKZHRK-së

1. KKZHRK ka kёto kompetenca:

a) Harton dhe miraton paraprakisht politikën e zhvillimit rajonal dhe kohezionit, e cila miratohet me vendim tё Këshillit tё Ministrave;
b) Harton dhe miraton paraprakisht Planin Kombëtar për Zhvillimin Rajonal dhe Kohezionin, i cili miratohet me vendim tё Këshillit tё Ministrave;
c) Shqyrton dhe miraton paraprakisht Planet Rajonale të Zhvillimit Rajonal dhe Kohezionit, tё cilat miratohen me vendim tё Këshillit tё Ministrave;
[bookmark: _Hlk73525750]   ç)   Harton dhe miraton paraprakisht Programin Operacional për Zhvillimin 
        Rajonal dhe kohezionin, i cili miratohet me vendim tё Këshillit tё 
        Ministrave;
[bookmark: _Hlk73525893][bookmark: _Hlk73525864]  d)   Në kuadër të Programit Operacional miraton metodologjinë dhe kriteret 
        që do të përdoren në përzgjedhjen e projekteve të zhvillimit;
[bookmark: _Hlk73526019][bookmark: _Hlk73525981]dh) Kontribuon në mënyrë aktive në procesin e sigurimit të burimeve 
        financiare, koordinon dhe miraton planin financiar për të zbatuar Planin 
        Kombëtar për Zhvillimin Rajonal dhe Kohezionin, Planet e Zhvillimit 
        Rajonal dhe Programin Operacional për Zhvillimin Rajonal dhe 
        Kohezionin;
  e)  Miraton rregullat dhe procedurat për monitorimin dhe vlerësimin e 
        Politikës Rajonale për Zhvillimin Rajonal dhe Kohezionin;
[bookmark: _Hlk73526208]  ë)    Monitoron zbatimin e Politikës për Zhvillimin Rajonal dhe Kohezionin;
  f)   Përgatit raporte vjetore për aktivitetin e tij, të cilat i paraqiten Këshillit 
        të Ministrave; 
  g)   Pёrmbush detyra të tjera që lidhen me zbatimin e Politikës së Zhvillimit 
         Rajonal dhe Kohezionit.

2. KKZHRK ushtron veprimtarinë e saj dhe funksionon sipas rregullores së brendshme, e cila hartohet dhe miratohet nga KKZHRK-ja në takimet e para të saj.

Neni 4
Pёrbёrja e KKZHRK-së

1. KKZHRK-ja përbëhet nga 11 anëtarë me tё drejtё vote.
2. [bookmark: _Hlk87519550]KKZHRK drejtohet nga Zёvendёskryeministri, i cili ёshtё njёkohёsisht kryetari i saj, dhe pёrbёhet nga:
2.1. Përfaqësues të ministrive që mbulojnë fushat e përgjegjësisë për çështjet e mёposhtme: 
a) ministria pёrgjegjёse pёr financat dhe ekonominë;
b) ministria pёrgjegjёse pёr infrastrukturёn, energjinё dhe burimet natyrore;
c) ministria pёrgjegjёse pёr bujqёsinё, peshkimin dhe industrinë ushqimore;
         ç) ministria pёrgjegjёse pёr edukimin, sportin dhe formimin 
               profesional; 
       d)  ministria pёrgjegjёse pёr çështjet vendore, shërbimin dhe mbrojtjen 
             sociale;
      dh) ministria pёrgjegjёse pёr turizmin, kulturën dhe mjedisin. 

2.2 Anëtarët e KKZHRT-sё, përfaqësues të ministrive, janë personat përgjegjës në institucionin që përfaqësojnë, për kordinimin e procesit brenda institucionit të tyre dhe dhënien  e kontributit në funksion të politikës së zhvillimit rajonal, janë në nivel zёvendёsministri, gjithsej 6 (gjashtё) dhe emërohen me urdhër të Kryeministrit. 

2.3 Pёrfaqёsuesit e rajoneve tё zhvillimit, tё cilёt pёrfaqёsohen nga kryetari i bordit të monitorimit të zhvillimit rajonal për rajonin përkatës të zhvillimit, gjithsej 4 (katёr): 

a) [bookmark: _Hlk44675155]Pёrfaqёsuesi i rajonit tё zhvillimit 1 - Kryetari i BMZHR-sё përkatëse; 
b) Pёrfaqёsuesi i rajonit tё zhvillimit 2 - Kryetari i BMZHR-sё përkatëse;
c) Pёrfaqёsuesi i rajonit tё zhvillimit 3 - Kryetari i BMZHR-sё përkatëse;
ç)  Pёrfaqёsuesi i rajonit tё zhvillimit 4 - Kryetari i BMZHR-sё përkatëse. 


Neni 5
Drejtimi i KKZHRK-së

1. [bookmark: _Hlk44517486]Zëvendëskryeministri drejton KKZHRK-nё.
2. [bookmark: _Hlk87518154]Zёvendёskryeministri në cilësinë e kryetarit të KKZHRK-së, është përgjegjës për punën dhe aktivitetin e KKZHRK-sё para Kryeministrit dhe Kёshillit tё Ministrave.
3. Kryetari i KKZHRK-sё, koordinon punën e bordeve të monitorimit të zhvillimit rajonal.
4. Kryetari i KKZHRK-sё, krijon grupe pune për çështje që konsiderohen me interes për zhvillimin rajonal.
5. [bookmark: _Hlk44681071]Pёrfaqёsuesi  i ministrisё përgjegjëse për financat kryen detyrat e zёvendёskryetarit të KKZHRK-sё. Zëvendëskryetari asiston kryetarin dhe/ose drejton KKZHRK-nё në mungesë të kryetarit.

Neni 6
Vendimmarrja

1. Secili anëtar i KKZHRK-sё shpreh qëndrimin e institucionit që ai përfaqëson, dhe çdo mendim merret parasysh dhe diskutohet.
2. Vendimet e KKZHRK-sё i nёnshtrohen një procesi shqyrtimi dhe diskutimi midis anëtarëve, pёr çdo propozim apo çёshtje pёr diskutim.
3. Vendimet e KKZHRK-sё, miratohen nga shumica e thjeshtë e anëtarëve.  Kryetari voton i fundit dhe në rast barazie, vota e tij do të jetë vendimtare.
4. Vendimet e miratuara do t'i komunikohen anëtarëve të KKZHRK-sё dhe pjesёmarrёsve pa tё drejtё vote, nga sekretariati i KKZHRK-sё, brenda 15 (pesëmbëdhjetë) ditёve pune nga data e mbledhjes.

Neni 7
Zhvillimi i mbledhjeve 

1. KKZHRK-ja zhvillon veprimtarinë e saj nёpёrmjet mbledhjeve të zakonshme dhe mbledhjeve tё jashtëzakonshme.
2. Mbledhjet e KKZHRK-së zhvillohen kur të pranishëm janë minimalisht 2/3 e anëtarëve. 
3. Mënyra e organizimit dhe modalitetet teknike të zhvillimit të mbledhjeve, përcaktohen në rregulloren e brendshme, që miratohet nga KKZHRK. 
4. Në mbledhje marrin pjesë përfaqësues tё Fondit Shqiptar të Zhvillimit me cilësinë e Autoritetit menaxhues dhe të sekretariatit teknik të këtij Komiteti. 
5. [bookmark: _Hlk44680854]Nëse është e nevojshme, përfaqësuesit e ministrive dhe institucioneve të tjera ftohen të marrin pjesë në mbledhjet e KKZHRK-sё. Në varësi të rendit tё ditёs, me propozimin e kryetarit, mund të ftohen të marrin pjesë në mbledhjet e KKZHRK-sё pёrfaqёsuesit ligjorё tё shoqatave tё njёsive tё vetëqeverisjes vendore, si dhe përfaqësues të vendeve donatore dhe/ose të institucioneve të BE-së.
6. Pjesëmarrësit pa tё drejtё vote në mbledhjet e KKZHRK-sё, mund të bëjnë propozime, tё cilat, KKZHRK-ja, mund t’i diskutojë dhe t'i hedhё në votim.

[bookmark: _Hlk44607026]Neni 8
Sekretariati dhe mbështetja administrative

1. Sekretariati teknik i KKZHRK-së është struktura përgjegjëse për zhvillimin rajonal. Detyrat dhe përgjegjësitë e sekretariatit përcaktohen me urdhër të drejtuesit të Fondit Shqiptar të Zhvillimit.
2. [bookmark: _Hlk44681453]Sekretariati teknik, koordinon dhe mbështet punën e KKZHRK-sё pёr pёrmbushjen e detyrave dhe funksioneve të parashikuara, në përputhje me ligjin nr.102/2020, “Për zhvillimin rajonal dhe kohezionin”.
3. Sekretariati teknik kryen këto detyra:

a) mundëson proceset dhe përgatitjen e dokumenteve strategjike të: 
i. Politikës sё zhvillimit rajonal dhe të kohezionit,
ii. Planit Kombëtar për Zhvillimin Rajonal dhe Kohezionin;
b) organizon takimet e KKZHRK-sё dhe përgatit dokumentacionin e nevojshëm; 
c) harton procesverbalin e mbledhjeve dhe i dёrgon procesverbalin e nënshkruar nga drejtuesi, të gjithë antarëve dhe të pranishmёve, brenda 15 (pesëmbëdhjetë) ditëve pune nga data e zhvillimit të mbledhjes;
ç)  krijon një regjistër tё posaҫёm për vendimet e KKZHRK-sё;
d) siguron regjistrimin dhe arkivimin e dokumenteve të KKZHRK-sё;
dh)siguron publikimin e dokumenteve dhe informacionit dedikuar 
     KKZHRK-sё;
[bookmark: _Hlk45533489]ë)  me kërkesë të kryetarit të KKZHRK-së, harton analiza në lidhje me 
     veprimtarinë e bordeve tё monitorimit tё zhvillimit rajonal, në bazë 
     të raporteve gjashtё mujore dhe të raportit vjetor të veprimtarisë të 
     paraqitur prej tyre;
e) kryen detyra tё tjera qё mund t´i delegohen nga KKZHRK-ja, ose kryetari i KKZHRK-sё sipas pёrcaktimeve nё ligj.

Neni 9
Dispozita tё fundit

Ngarkohet Zёvendёskryeministri dhe Fondi Shqiptar i Zhvillimit pёr ndjekjen dhe zbatimin e kёtij vendimi.


Ky vendim hyn nё fuqi pas botimit në “Fletoren zyrtare”.



K R Y E M I N I S T R I


EDI RAMA

